
Ábhar: Cás Dentsu Tracking agus easpa trédhearcachta an Choimisiúin maidir le tionscal an 
tobac 

Faoi chuimsiú na Treorach um Tháirgí Tobac, bhunaigh an Coimisiún córas Eorpach inrianaitheachta 
tobac chun trádáil aindleathach i dtáirgí tobac a chomhrac.             

In 2018, cheap Stiúrthóireacht B2 d’Ard-Stiúrthóireacht Sláinte agus Sábháilteachta Bia an 
Choimisiúin (AS SANTE) Dentsu Tracking, soláthraí ‘réitigh rianaithe táirge’, chun an stór tánaisteach 
a sholáthar don Choimisiún tar éis próiseas roghnúcháin sách doiléir nach raibh aon tairiscint phoiblí 
ag teastáil1. In 2020, d’fhruiligh an chuideachta chéanna comhalta ó AS SANTE a d’oibrigh ar 
inrianaitheacht tobac mar stiúrthóir ar a rannán gnóthaí rialála agus comhlíonta2.

Tá naisc amhrasacha ag an gcuideachta, a bhfuil a naisc leis an tionscal tobac aici, le Blue Infinity 
and Codentify3, córas rianaithe táirge a d’fhorbair Philip Morris International ar dtús. Músclaíonn sin 
ceisteanna i dtaobh neamhspleáchas Dentsu Tracking ar an tionscal tobac, mar atá sainmhínithe i 
gCreat-Choinbhinsiún EDS maidir le Rialú Tobac (FCTC)4, a dhaingnigh AE agus a chosnaíonn 
beartais sláinte poiblí ar chur isteach tráchtála5.

Tá cur síos déanta cheana féin ar easpa trédhearcachta in idirghníomhaíochtaí an Choimisiúin le 
hionadaithe leasa tobac mar ‘dhrochriarachán’ ag an Ombudsman Eorpach ina réamhchinntí an 14 
Aibreán 20236.

I lár Mheán Fómhair, dúirt urlabhraí don Ombudsman7‘gur deacair a thuiscint i gcónaí cén fáth nach 
bhfuil an Coimisiún réidh chun glacadh le trédhearcacht sa réimse seo’.

I bhfianaise an mhéid sin thuas:

1. Ar dhein an Coimisiún a cheanglais a uasghrádú chun a áirithiú nach comhpháirtithe de thionscal 
an tobac iad na soláthraithe stórála sonraí a roghnaíodh agus nach bhfuil aon naisc acu leis, mar 
a cheanglaítear le FCTC?

2. Cad iad na critéir a d’úsáid an Coimisiún chun a chinneadh an raibh Dentsu Tracking 
neamhspleách a dhóthain ar thionscal an tobac?

1 https://eur-lex.europa.eu/legal-content/GA/TXT/?uri=CELEX%3A32018R0574.
2 https://www.eureporter.co/health/tobacco-2/2023/04/19/political-and-civil-society-leaders-joining-forces-to-

counter-big-tobacco-lobbying-2/.
3 https://tobaccocontrol.bmj.com/content/tobaccocontrol/29/e1/e56.full.pdf.
4 https://fctc.who.int/protocol/overview.
5 https://treaties.un.org/pages/ViewDetails.aspx?src=IND&mtdsg_no=IX-4-a&chapter=9&clang=_en.
6 https://www.ombudsman.europa.eu/ga/doc/preliminary-finding/ga/168640.
7 https://www.politico.eu/newsletter/politico-eu-influence/dalligate-reignites-tobacco-access-debate-2/.

3. Conas a fhreagraíonn an Coimisiún d’ábhair imní a chuir geallsealbhóirí agus na meáin in iúl i 
dtaobh cásanna doirse imrothlacha in AS SANTE agus an raibh gníomh leantach ina leith?

4. Cad iad na sásraí a chuirfear chun feidhme chun déileáil le coinbhleachtaí leasa féideartha nuair 
a cheapfar foireann nua B2 AS SANTE agus nuair a bheidh siad fruilithe ag an earnáil 
phríobháideach?

